
Taitara o te Aromatawai: 
Te Mana o te Reo – The Right to Speak Te Reo Māori from Birth 

He Whakamārama mō ngā Ākonga: 
Ahakoa te mana ā-ture o te reo Māori i Aotearoa, i aukatihia te reo i ngā kura, ā, 
i whiua ētahi tamariki mō te kōrero i tō rātou reo ake. Nā runga i tēnei, ka tū 
ngā whānau, hapū me ngā iwi ki te whakatū i ngā kaupapa hei whakahoki 
mai i ngā motika ki te kōrero Māori mai i te whānautanga mai. I tēnei mahi, ka 
tātari koe i tētahi kawenga pāpori i tautoko ai i tēnei motika taketake. 

Tōu Mahi: 
Kōwhiria tētahi kawenga pāpori nui i tautoko i te motika ki te kōrero Māori mai 
i te whānautanga mai. Anei ētahi tauira: 

• Te petihana mō te reo Māori ki ngā kura (1972) 

• Te whakatūnga o Te Kōhanga Reo (1982) 

• Ngā Tamatoa me te Hīkoi Reo Māori 



• Te kerēme WAI 11 ki te Taraipiunara o Waitangi 

. Te whakatūnga o ngā Kura Kaupapa Māori 

• Te whakatūnga o Te Taura Whiri i te Reo Māori 

• Te Ture Reo Māori 1987 me te whakahou i te tau 2016 

Me tātari koe i te kawenga pāpori kua kōwhiria e koe, me tana pānga ki te 
motika reo taketake. 

Me Mahi E Koe: 
- Whakamārama i te pūtakenga mai me ngā āhuatanga matua – Nā wai i 
whakahaere? He aha te take i tīmata ai? He aha ngā whāinga? 

- Matapaki i ngā uara me ngā tirohanga rerekē – He aha ngā uara o ngā 
kaimahi? He aha ngā urupare o te hāpori, o te kāwanatanga, o ngā whānau, 
hapū me ngā iwi? 

- Tātari i ngā urupare – Me pēhea te urupare a te kāwanatanga, te marea, ngā 
whānau Māori? 

- Aromātai i ngā hua – He aha ngā hua wā poto me ngā hua wā roa i puta i te 
kaupapa nei? 

- Aromātai i ngā hua whānui – (mō te Kairangi) – He aha ngā pānga ki te mana 
tōrangapū, te tuakiri, te mātauranga, te hauora whānau rānei? 

Ngā Herenga Aromatawai: 
• Me mahi takitahi. 

• Ka taea te tuku hei: 

  – Pūrongo ā-tuhi (1000–1500 kupu) 

  – Whakaaturanga ā-waha (8–10 meneti) 

  – Whakaaturanga ā-rorohiko me te reo irirangi 

• Ka āhei te tukunga tuhinga matapōkere kotahi ki te kaiako. 

• Me whakamahi, me tohu tika hoki i ngā puna kōrero katoa. 

 



Ngā Paerewa Aromatawai (Ngā Pae Paetae): 
Pae Paetae Whakamārama 
Paetae Ka whakamārama i te tīmatanga me ngā āhuatanga matua 

o tētahi kawenga pāpori. Ka matapaki i ngā tirohanga rerekē, 
me te tuku taunakitanga. Ka tautuhi i ngā hua wā poto. 

Kaiaka Ka tātari i ngā tirohanga me ngā urupare. Ka aromātai i ngā 
hua wā poto me te wā roa, me te whakamahi i ngā 
taunakitanga e tika ana. 

Kairangi Ka tino mātau te aromātai i ngā hua whānui. Ka tuku 
whakaaro nui, me te taunaki i ngā kōrero mā ngā puna 
rerekē, e whai take ana. 

Ngā Rauemi Tautoko e Manakohia ana: 
- Ngā tuhinga o te Petihana Reo Māori (1972) 

- Ngā rauemi a Te Kōhanga Reo National Trust 

- Ngā pūrongo o WAI 11 (Taraipiunara o Waitangi) 

- Te Ture Matauranga me te Whakangungu (2023)​
​
- Te Ture Matauranga (1989) 

- Ngā hītori o Ngā Tamatoa 

- Te Ture Reo Māori 1987, 2016 

- Te Mātāwai me Te Taura Whiri i te Reo Māori 

- Ngā whakaaturanga, pukapuka, nūpepa, uiui, mō ngā motika o te reo 

Rārangi Aro Mō ngā Ākonga: 
- Kua kōwhiria e au tētahi kawenga pāpori e hāngai ana ki te motika ki te 
kōrero Māori mai i te whānautanga mai. 

- Kua whakamāramatia e au ngā āhuatanga matua o te kawenga. 

- Kua tātaria e au ngā tirohanga me ngā urupare. 

- Kua tautuhia e au ngā hua wā poto, wā roa hoki. 

- Kua arotakengia e au ngā hua whānui. 

- Kua whakamahia e au ngā taunakitanga tika hei tautoko i aku kōrero. 



- Kua tohungia e au ngā puna kōrero katoa. 

1.​ Whakaramahia mai te Ture mo Te Tiriti o Waitangi (1975)  
 
 

2.​ Whakamāramahia mai te Ture Mātauranga (1989) Wahanga, 155. 

 

3.​ Ki ou whakaaro, he aha te Kawanatanga i whakamana ai i nga Kura 
Kaupapa Maori? 

4.​ Me pēwhea te Ture mo Te Tiriti o Waitangi (1975) Wāhanga 155 o te 
Ture Mātauranga 1989 e whakaaweawe i ngā motika reo Māori, mo 
ngā Kura Kaupapa Maori hoki? 

 

5.​ Me pēwhea te Ture Mātauranga 1989 e whakaaweawe i ngā motika 
reo Māori, mo ngā Kura Kaupapa Maori hoki? 

6.​ He aha ngā painga o nga Kura Te Aho Matua Kura mo te oranga o te 
reo Maori? ​
 

7.​ He aha nga wero mo te oranga o te reo Maori ki nga Kura Te Aho 
Matua? 

 

8.​ Me pēwhea te āwhina a te whānau me te hapori kia whakamanahia 
ngā kura kaupapa Māori i roto i te ture? 

 
9.​ He aha te pānga o enei ture ki te reo Maori? 

 

 

 

https://www.legislation.govt.nz/act/public/1975/0114/latest/whole.html
https://www.legislation.govt.nz/act/public/1989/0080/latest/DLM182441.html


Pepa Mahi Rangahau – Tikanga ā-Iwi 3.10 
Whakamahia tēnei pepa hei ārahi i tō aromatawai. 

1. Kupu Whakataki – Taku pātai aronga me te take i rangahau ai au 
Tuhia tō pātai aronga me te take i tīmata ai tō rangahau. 

2. Tikanga Rangahau – He aha aku i mahi ai 
Whakamārama i ngā hipanga rangahau – ngā tangata i uiuitia, ngā pukapuka, 
tuhinga, pae tukutuku i pānuitia. 

3. Ngā Kitenga – He aha aku i kite ai 
Whakarōpūhia ngā kōrero ki ngā wāhanga wā, kaupapa rānei. 

4. Tātari – He aha te hiranga 
Whakamahia ngā ariā pērā i: whakapapa, tuakiri, reo, rangatiratanga hei 
whakamārama i te hiranga. 

5. Whakakapi – Aku whakaaro whakamutunga 
Tuhia ngā whakaaro, ngā āhuatanga i ako ai koe, me ō tūmanako mō te 
āpōpō. 

6. Tohutoro – Ngā puna kōrero i whakamahia 
Tuhia ngā puna kōrero tuatahi me te tuarua. Tautokohia ō kōrero ki ngā 
taunakitanga. 

7. Hua Whakamutunga – Me pēhea au e tuku ai i taku mahi 
Tōhua te āhua o te tuku: Pūrongo ā-tuhi, ataata, whakaaturanga ā-waha, me 
ētahi atu. 

